«Без уйныйбыз, уйныйбыз,
Уйнап бер дә туймыйбыз...»
(«Без инде хәзер зурлар, мәктәпкә илтә юллар» проектына нигезләнеп үткәрелгән белем бирү эшчәнлеге)

Фирдәвес Шакирова,

Казандагы 240 нчы балалар бакчасының татар теле тәрбиячесе 
Телне ятлап түгел, ә актив фикерләп үзләштерү – чит тел өйрәнүдә төп тәләпләрнең берсе. Укыту-методик комплектларында (УМК) тәкъдим ителгән сораулар, диалоглар балалар тарафыннан сюжетлы уеннарда актив кулланылу дәрәҗәсенә җиткерелергә тиеш. Шул вакытта гына татарча аралашуга чыгып була. Мәсәлән, «Гаилә», «Кибет», «Мәктәп» уеннарында балалар татарча өйрәнгән сүзләрне файдаланып аралашалар, татарча җырлар («Ак калач») җырлыйлар. Әгәр тәрбияче балага мактау сүзләре әйтсә, ул, канатланып китеп, татарча сөйләшергә омтыла башлый. Менә шул вакытта актив кулланылышка кергән сүзләр ярдәмгә килә дә инде.   
Белем бирү эшчәнлегенең максаты: өйрәнгән сүзләрне төрле ситуацияләрдә, уеннарда кулланышка кертү.

Белем бирү эшчәнлегенә куелган бурычлар:
– өйрәнгән сүзләрне сөйләмдә активлаштыру;
– диалогик сөйләм күнекмәләрен ныгыту;
– аралашу омтылышы булдыру, сөйләмне аралашу чарасы буларак камилләштерү.
Алдан эшләнгән эшләр: яңа сүзләрне өйрәнү, аларны сөйләмдә активлаштыру; «Кибет», «Мәктәп» , «Гаилә» дигән сюжетлы-рольле уеннар уйнау.
Җиһазлау: уенчыклар (эт, песи, аю, куян, керпе, төлке, туп, машина, курчак); битлекләр (әти, әни, бабай, әби, кыз, малай), күрсәтмә рәсемнәр (киемнәр, ашамлыклар, яшелчәләр, сюжетлы рәсемнәр). 

Тәрбияче. Балалар, исәнмесез. (Балалар исәнләшә).
– Пожелаем друг другу доброго утра. («Хәерле иртә») 

– Хәлләр ничек? (Әйбәт, рәхмәт.)
– Сегодня мы будем играть и при этом говорить по-татарски. 

Давайте поиграем в игру «Семья».
В большом красивом доме живет большая семья. Кто же живет в этом доме? 

(Бабай, әби, әти, әни, малай, кыз ярымбитлекләрен кигән балалар түгәрәккә басалар һәм «Монда яши бабай» дигән җырны җырлыйлар.) 
Кара-каршы сөйләшү.
«Кыз – әни»
Кыз. Хәерле иртә, әни.

Әни. Хәерле иртә, Оля. Битеңне, кулыңны ю. Утыр, аша. Нәрсә кирәк?

Кыз. Ботка кирәк. Мин ботка яратам. 

Әни. Мә, ботка аша. 

Кыз. Рәхмәт, ботка тәмле. Әни кая барасың?
Әни. Мин базарга барам.
Кыз. Нәрсә кирәк?

Әни. Кишер, кәбестә, суган кирәк.

Кыз. Помидор ал. Мин помидор яратам.

«Кыз –  әти»
Кыз. Хәерле көн, әти.
Әти. Хәерле көн, Оля.
Кыз. Син нишлисең?

Әти. Мин күлмәк киям. (Китап укыйм.)

Кыз. Әти, мә, чәй эч.
Әти. Юк, мин кофе эчәм.

Кыз. Кофе тәмлеме?

Әти. Әйе, кофе тәмле. 

«Кыз – әби»
Кыз. Хәерле көн, әби.
Әби. Хәерле көн, Оля.

Кыз. Син нишлисең?
Әби. Мин алма ашыйм. Оля, кая барасың?

Кыз. Мин мәктәпкә барам. Укыйм, саныйм, рәсем ясыйм, җырлыйм.
Әби. Оля, мә, портфель ал.

Кыз. Рәхмәт, сау бул.

Тәрбияче. Балалар, әйдәгез Оля белән бергә мәктәпкә барабыз. («Мәктәп» уены уйнала. Бер укучы укытучы итеп билгеләнә.)

1 нче дәрес. Уку 
Укытучы. Саша, кил монда, укы.

(Саша сюжетлы рәсем буенча «укый».) 

Саша. Бу кыз. Кыз кул юа. Бу малай. Малай утыра. Бу әти. Әти йоклый. Бу керпе. Керпе футбол уйный. Бу әтәч. Әтәч җырлый. Бу куян. Куян сикерә. Бу төлке. Төлке бии. Бу әни. Әни бит юа.

Укытучы. Рәхмәт, утыр, «биш»ле.
2 нче дәрес. Математика
Укытучы. Маша, кил монда, сана. Ничә аю бар?
Маша. 5 аю.
Укытучы. Ничә курчак?

Маша. 6 курчак.
Укытучы. Ничә малай?

Маша. 8 малай.
Укытучы. Рәхмәт, утыр, «биш»ле.
3 нче дәрес. Рәсем
Укытучы. Аня, кил монда, рәсем яса.

Аня. Нинди рәсем?

Укытучы. Курчак яса. Син нишлисең?

Аня. Мин рәсем ясыйм, курчак ясыйм.

Укытучы. Рәхмәт, утыр, «биш»ле.
4 нче дәрес. Физкультура

Укытучы. Катя, кил монда, сикер.
Катя. Мин сикерәм (сикерә).
Укытучы. Катя, йөгер.
Катя. Мин йөгерәм (йөгерә).
Укытучы. Рәхмәт, утыр, «биш»ле.
Укытучы. Мәктәптән соң бераз ял итеп алыйк. Попрощайтесь друг с другом и скажите, куда вы пойдете. 

Бала. Сау булыгыз, мин кафега (зоопаркка, музейга, бассейнга, театрга, гимнастикага) барам...

По пути мы встретили девочку (мальчика) и хотим познакомиться. Давайте поиграем в игру «Знакомство».
(Балалар парлап чыгалар һәм «Танышу» диалогын төзиләр.) 
– Хәерле көн.
– Хәерле көн.
– Син кем?

– Мин Саша. Ә син кем?

– Мин Лера.

– Сиңа ничә яшь?

– 6 яшь. Сиңа ничә яшь?
– 7 яшь. Кая барасың?

– Мин бассейнга барам.
– Син кая барасың?

– Музейга барам.

– Сау бул, Саша.
– Сау бул, Лера.
Тәрбияче. Кич белән безне сюрприз көтә. Безне Алсуның туган көненә чакырдылар.

Давайте посетим магазин «Одежда» и купим себе наряды. Сегодня продавцом будет…

Сатучы. Исәнмесез.

Сатып алучы. Исәнмесез.

Сатучы. Нәрсә кирәк?

Сатып алучы. Кызыл күлмәк кирәк. Кызыл күлмәк бирегез әле.

Сатучы. Менә кызыл күлмәк. 

Сатып алучы. Рәхмәт.

(Һәр бала үзенә кием (яшел күлмәк, кара чалбар һ.б.) сатып ала. Сатучыга киемнең исемен һәм төсен әйтергә тиеш.)
Тәрбияче. Без Алсуның туган көненә килдек. Әйдәгез аны котлыйк һәм бүләкләр бирик.
– Алсу, туган көнең белән. Мә зур, матур, кызыл туп. 

(Балалар Алсуга төрле төстәге, зурлыктагы әйберләр бүләк итәләр.) 

Тәрбияче. Ә хәзер Алсу кунакларны сыйлый. 

– Нәрсә кирәк? Син нәрсә яратасың?

– Мин өчпочмак яратам.

– Мә өчпомак (чәк-чәк, аш, ботка, бәрәңге һ.б.) аша.

Тәрбияче. Без бүген нәрсәләр эшләдек? (Что мы делали?)
(Балалар җавап бирә. Һәркем үзенә нәрсә ошаганын әйтә. Тәрбияче балаларны мактый.)
